«Қазақстан Республикасының кейбір заңнамалық актілеріне азаматтық заңнаманы жетілдіру мәселелері бойынша өзгерістер мен толықтырулар енгізу туралы» Заң жобасының 
Парламент Мәжілісі Заңнама және сот-құқықтық реформа комитетінің отырысындағы таныстырылымына баяндама

Құрметті Нұрлан Мәжітұлы!
Құрметті Комитет мүшелері!

2 слайд
Сіздердің назарларыңызға ұсынылатын «Қазақстан Республикасының кейбір заңнамалық актілеріне азаматтық заңнаманы жетілдіру мәселелері бойынша өзгерістер мен толықтырулар енгізу туралы» заң жобасы (одан әрі – заң жобасы) Қазақстан Республикасының 2010 жылдан 2020 жылға дейінгі кезеңге арналған құқықтық саясат тұжырымдамасын орындау үшін, сондай-ақ 
2014 жылғы 31 желтоқсандағы № 1421 Қазақстан Республикасы Үкіметінің қаулысымен бекітілген Қазақстан Республикасы Үкіметінің заң жобалау жұмыстарының 2015 жылға арналған жоспарының 
13-тармағына сәйкес әзірленді.
Заң жобасын әзірлеу Қазақстан Республикасының азаматтық заңнамасын жетілдіру және дамыту, Азаматтық кодекстің ролін одан әрі нығайтуға бағытталған.
Бұл кодекс қазіргі нарық экономикасының құқықтық негіздерін белгілей отырып, жекелеген азаматтық-құқықтық институттарды құқықтық реттеу ерекшеліктерін толық көрсетпейді.
Осыған байланысты заң жобасы тауар-ақша қатынастарын реттеу үшін маңызды мәнді иеленетін бірқатар сұрақтарды реттеуді, соның ішінде келесі бағыттар ұсынады.

3 слайд
Бірінші. Диспозициялық және азаматтық құқық қатынастарға қатысушылардың адалдығы қағидаттарының әрекетін күшейту
Заң жобасы аясында Азаматтық кодекстің жария мүдделермен байланысты емес императивтік нормалары қайта қаралып, диспозитивтік нормалар ретінде түрлендірілген.
Сонымен қатар иелену мерзіміне орай мүлікке құқықтарды иелену кезінде егер мүлік иесі мүлікті құқыққа сыйымды әрекеттерi (әрекетсіздік) нәтижесінде иеленіп алғандығын дәлелдесе, ол адал деп саналатындығы көзделген.





4 слайд
Екінші. Заңды тұлғалар туралы азаматтық заңнама нормаларын жетілдіру 
Бұл мақсатта заң жобасымен барлық заңды тұлғаларға өзге оқшауланған құрылымдық бөлімшелер құруға рұқсат беру ұсынылады, сол арқылы бизнесті жүргізу үшін артық әкімшілік тосқауыл жойылады. Заңды тұлғалардың өзінің қызметі құрылымын және оның аумақтығын таңдау еркіндігі болуға тиіс.
Сонымен қатар бір кооперативте бір уақытылы екі атқарушылық органды құру мүмкіндігін алып тастау көзделеді. Бұл ретте алқалы атқарушы органды құру немесе жеке дара атқарушы органды сайлау арасында таңдауға жол беріледі.
[bookmark: _GoBack]Заңды тұлға жарғының және (немесе) құрылтай шартының негізінде өз қызметін жүзеге асыруы мүмкін екендігі туралы ереже бекітіледі, себебі қолданыстағы ҚР заңнамалық актілеріне сәйкес заңды тұлғалардың құрылтай құжаттары бір жағдайларда жарғы мен құрылтай шарты, басқа жағдайларда – жарғы ғана болып табылады.
Шарттық міндеттемелерді қорғауды, шаруашылық серіктестікте қатысу үлестерін иеленушілердің, сондай-ақ жұбайылардың ортақ бірлескен мүлікке құқықтарының қорғалуын күшейтуді кепілдендіру мақстаында шаруашылық серіктестіктегі үлесті иеліктен шығару бойынша мәміленің нотариаттық нысаны бекітіледі.
Еншiлес ұйымның органдары қабылдайтын шешімдерді жарғылық капиталға қатысудың басым үлесінің болуы не олардың арасында жасалған шарттың негізінде не өзгеше түрде басқа заңды тұлға айқындайтын заңды тұлға еншілес ұйым ретіндегі анықтамасы нақтыланады.

5 слайд
Үшінші. Мәмілелердің жарамсыздығы институтын жетілдіру
Қазақстандық заңнама мәніссіз және дауланатын мәмілелерді шын мәнінде көздейді.
Алайда тиісті бөлуді, сондай-ақ мәніссіз мәмілелердің салдарын реттейтін жалпы норма қарастырылмаған, бұл мәмілені жарамсыз деп танудың сот рәсімінің қажеттілігіне қатысты белгісіздікті тудырады және сот практикасында қиындықтарға әкеп соғады.
Өз кезегінде, аталған мән-жай шарттық қатынастардың тұрақсыздығына әкеле отырып, Қазақстандағы қолайлы инвестициялық климат үшін қауіп тудырады.
Мәселен, мәміленің императивтік нормаға елеусіз сәйкессіздігі бұл мәміленің сотпен жарамсыз деп танылуы рәсімінен тыс жарамсыз болуы үшін жеткілікті. 
Бұған қоса, кез келген заңсыз, құқықтық тәртіп немесе адамгершілік негіздеріне көрінеу қайшы келетін мәміле тек соттың шешімі бойынша ғана жарамсыз деп танылуы мүмкін. Тиісінше, талап ету мерзімін өткізіп алу салдарынан мұндай мәмілені жарамсыз деп тану мүмкін емес.
Осыған байланысты ТМД елдерінің тәжірибесін ескере отырып, сот  кешіктірілуінен, басқа жағынан – соттың жөнсіздігінен шарттық қатынастардың қатысушыларының қорғалу деңгейін жоғарылату, сондай-ақ көрінеу құқық бұзушылықтардың жолын кесу тәртібін оңайлату мақсатында мәмілерді мәніссіз және дауланатын мәмілелер ретінде бөлу және дауланатын мәмілелердің презумпциясын белгілеу ұсынылады.
Бұл ретте мәміле мазмұнының заңнаманың императивтік нормаларын сәйкессіздігі дауланатын мәміленің негізі ретінде қарастырылады.

6 слайд
Төртінші. Заттай құқықтар және олардың туындауының негіздері туралы ережелерді кеңейту
Заң жобасы аясында меншік құқығы және өзге де заттық құқықтар туралы жалпы және арнайы ережелер жүйелендірілген және «Өзге заттық құқықтар» атты Азаматтық кодекстің 8-1-тарауы енгізілген, себебі Азаматтық кодекстің 8-тарауының атауы оның мазмұнына сәйкес келмейді.
Жаңадан жасалып жатқан жылжымайтын мүлiкке меншiк құқығының құқығының туындау сәті ретінде оған меншік құқығын мемлекеттік тіркеу бекітіледі.
Мүлікті тараптардың келісімі бойынша бөлу мүмкiн болмаған жағдайда және үлестік меншікке қатысушысына заттай бөліп берілетін мүліктің сәйкессiздiгi жағдайында оны жария саудаға салып сату туралы соттың шешім қабылдау міндетін белгілеу ұсынылады. Сонымен қатар аталған механизмді іске асыру үшін Азаматтық кодекстің 249-бабының 2- тармағында мүлікті жария саудаға салып сату мүлiктi меншiк иесiнен мәжбүрлеп иеліктен шығаруға жол берiлетін жағдайлардың толық тізіміне қосылады.
Аталған түзету Қазақстан Республикасы Конституциялық Кеңесінің 2014 жылғы 11 маусымдағы № 2 нормативтік қаулысының ережелерін орындау үшін әзірленді. 
Меншіктен бас тартудың талаптары ретінде меншік иесі еркінің  құқыққа сыйымдығы, еріктілігі көзделеді, сондай-ақ заңда белгіленген тәртіппен иеліктен айыру жағдайларын қоспағанда, мемлекет және оның органдарының меншік құқығынан бас тартуға тыйым салынады. 

7 слайд
Бесінші. Міндеттемелер туралы жалпы және арнаулы нормаларды жетілдіру 
Міндеттемелер туралы нормалардың ауқымды көлемін ескере отырып, жалпы және арнаулы нормалардың ара-қатысын айқындау қажет етеді.
Заң жобасында егер шарттардың  жекелеген түрлері туралы және Азаматтық кодекстің 47-48 тарауларының (зиян келтіру немесе негізсіз баю салдарынан туындаған міндеттемелер) қағидаларында өзгеше көзделмесе, шарттық және шарттан тыс міндеттемелерге жалпы ережелердің қолданылу мүмкіндігі көзделеді.
Кепіл өзгерген кезде құқықтық кадастрде тіркеуде обьектілер туралы мәселелер бойынша қайшылықтар жойылады. Мәселен, 308-баптың 2-тармағында көрсетілгендей, кепіл нысанасының өзгеруі ғана өзгертуге жатады, алайда «Жылжымайтын мүлікке құқықтарды мемлекеттік тіркеу туралы» Заңның 48-баптың 5-тармағына сәйкес тіркеуге өзге де кепіл өзгерістері, мысалы, қатысушылар құрамының өзгеруі жататындығы көрсетілген.
Алдын ала шарт жасасқан тарап өзi көздеген шартты жасасудан жалтарған жағдайларда алдын ала шарт жасасу кезінде тараптармен кепілзат туралы ережелерді қолдану мүмкіндігі қарастырылған.
Бұдан басқа, Азаматтық кодекстің 390-бабы тараптар алдын ала жасалатын шартта екінші тарап алдын ала шарт жасаудан жалтарған жағдайда, осындай шарт жасауға мәжбүрлеу туралы бір тараптың талап арызбен сотқа жүгіну құқығын көздейтін ережемен толықтырылды.
Негізгі міндетттемені тоқтату салдары бекітіледі. Бұл ретте Азаматтық кодекстің 336-бабында егер шартта кепілдіктерді тоқтатудың өзге жағдайлары көзделмесе, кепiлдiк және кепiл болушылық өздерi қамтамасыз еткен мiндеттеменiң тоқтатылуымен бiрге тоқтатылатыны жөнінде ереже көзделеді, өйткені банк кепілдіктерінің шарты әрбір кезде негізгі міндеттемеге байланысты болмайды (мысалы, мемлекеттік сатып алуға қатысуға арналған банк кепілдігі).
Шартта айрықша тұрақсыздықты белгілеуге тыйым салу енгізіледі, себебі бұл шарт бойынша өтеу нақты келтірілген шығыннан төмен болуына әкеп соғуы мүмкін.
Жария шарт субъектілерінің қатары оған дара кәсіпкерлерді қосу арқылы кеңейтіледі.

8 слайд
Алтыншы. Шарт және оның жекелеген түрлері туралы нормаларды жетілдіру 
Заң жобасы аясында Азаматтық кодекстің шарттық міндеттемелері, атап айтқанда, сатып алу-сату, сыйға тарту, рента, комиссия шарттары туралы ережелеріне өзгерістер енгізіледі.
Мәселен, тауар туралы ақпаратты беру жөніндегі міндет сатып алу-сату жөніндегі міндеттемелердің барлық түрлеріне таратылады.
Борышты кешіру және сыйға  тарту шартының аражігі сыйға тарту шартының анықтамасынан сыйға тартушыны өзінің сыйға тартылғаны алдындағы міндетінен босату мүмкіндігін көрсетуді алып тастау арқылы ашылады.
Рента шартын мемлекеттік тіркеу қажеттілігі, оның өтеулігі бекітіледі, рентаның барлық түріне рента алушының талабы бойынша рента шартын бұзу туралы ережені таратылады, рента төлеушінің жауаптылығы күшейтіледі.
Комиссия шартының анықтамасынан комиссионерге сыйақы беруді көрсету алынып тасталады, комиссионердің үшінші тұлғамен мәмілені орындау бойынша жауапкершілігі белгіленеді.
Сонымен қатар, комиссионердің дәрменсіздігі жағдайында үшінші тұлғамен мәміле жасасу кезінде комитенттің мүлігін сату арқылы алынған ақшалай қаражат конкурстық массаға кірмейтіндігі және комитентке тиесілі болып есептелетіні туралы ереже бекітіледі.

Азаматтық заңнаманың өзге де нормаларын жетілдіру
Жоғарыда аталған түзетулермен қатар, заң жобасымен азаматтық қатынастарды құқықтық реттеудегі қарама-қайшылықтарды және коллизияларды жою, сондай-ақ азаматтық заңнаманы біріздендіру мақсатында Азаматтық кодекске және басқа да арнайы заңнамалық актілерге өзге де бірқатар өзгерістер мен толықтырулар енгізу ұсынылады.

9 слайд
Заң жобасы келесі заңнамалық актілерге өзгерістер мен толықтырулар енгізуді көздейді: 
1)	Қазақстан Республикасының 1994 жылғы 27 желтоқсандағы Азаматтық кодексі (Жалпы бөлім);
2)	Қазақстан Республикасының 1999 жылғы 1 шілдедегі Азаматтық кодексі (Ерекше бөлім);
3)	«Салық және бюджетке төленетін басқа да міндетті төлемдер туралы»2008 жылғы 10 желтоқсандағы Қазақстан Республикасының Заңы (Салық кодексі);
4)	«Заңды тұлғаларды мемлекеттік тіркеу және филиалдар мен өкілдіктерді есептік тіркеу туралы» Қазақстан Республикасының 
1999 жылғы 17 сәуірдегі Заңы;
5)	«Шаруашылық серіктестіктері туралы» 1995 жылғы 
2 мамырдағы Қазақстан Республикасының  Заңы;
6)	«Жауапкершілігі шектеулі және қосымша жауапкершілігі бар серіктестіктер туралы» 1998 жылғы 22 сәуірдегі Қазақстан Республикасының  Заңы;
7)	«Қаржы лизингі туралы» 2000 жылғы 5 шілдедегі Қазақстан Республикасының Заңы;
8)	«Коммерциялық емес ұйымдар туралы» 2001 жылғы 
16 қаңтардағы Қазақстан Республикасының Заңы;
9)	«Акционерлік қоғамдар туралы» 2003 жылғы 13 мамырдағы Қазақстан Республикасының Заңы;
10) 	«Жобалық қаржыландыру және секьюритилендіру туралы 2006 жылғы 20 ақпандағы Қазақстан Республикасының Заңы;
11)	 «Жер қойнауы және жер қойнауын пайдалану туралы» 
2010 жылдағы 24 маусымдағы Қазақстан Республикасының Заңы;
12)	 «Мемлекеттік мүлік туралы» 2011 жылғы 1 наурыздағы Қазақстан Республикасының Заңы.

10 слайд
Жалпы, заң жобасында қарастырылған іс-шараларды іске асыру отандық азаматтық заңнаманы кешенді дамытуды және оны мемлекеттің құқықтық саясатының белгіленген негізгі бағыттарына сәйкес тиімді түрде қолдануды қамтамасыз етіп қана қоймай, сондай-ақ заңдылық режимін одан әрі нығайтуға, адам мен азаматтың конституциялық құқықтары мен бостандықтарын сақтауға, елдің орнықты әлеуметтік-экономикалық дамуын қамтамасыз етуге жәрдемдесетін болады.

Назарларыңызға рақмет!




